Republika e Kosovés

Republika Kosovo — Republic of Kosovo
Kuvendi — Skupstina — Assembly

Legjislatura VI
Sesioni pranveror

Komisioni pér Zhvillim Ekonomik, Infrastrukturé, Tregti, Industri dhe Zhvillim Rajonal
Mbledhja nr.59/2019

Prishtingé, mé 26.02.2019, né orén 12:30

Ndértesa e Kuvendit, salla N-204

PROCESVERBAL

Né mbledhje morén pjesé: Sala Berisha Shala, kryetare, Lutfi Zharku, Glauk Konjufca, Memli
Krasniqi, Muharrem Nitaj, Veton Berisha dhe Duda Balje, anétare.

Munguan: Dardan Sejdiu, zévendéskryetar i paré, Adem Hoxha, zévendéskryetar i dyté,
Liburn Aliu dhe Hykmete Bajrami, anétare.

| ftuar: Valdrin Lluka, ministér i Zhvillimit Ekonomik.

Pjesémarrés: Shkumin Asllani dhe Lulzim Demolli -MZHE, Dardan Abazi-INDEP, Shkélgim
Mehmetaj — KDI, Lirdon Gashi —SEEF, Blerim Sallahu, Fatbon Bunjaku dhe Vatra Qehaja —
LVV, Nora Kelmendi-Ekonomia Online, Albulena Mavraj- Epoka e Re, Fazli Aliu-RTK,
Majlinda Doda-Radio Kosova, Arbisa Shefkiu-Kallxo/Birn, Ardiana Thagi—KTV, Sanije Jusufi-
Koha Ditore, Albana Hajdari-Kosova Post, dhe Agnesa Citaku-Arbresh. Info.

Stafi mbéshtetés i komisionit: Armend Ademaj, Muhamet Morina, Besim Haliti dhe Veton
Raci.

Mbledhjen e kryesoi: Sala Berisha Shala, kryetare e komisionit, e ndihmuar nga deputeti
Muharrem Nitaj.
Rendi i dités:

1. Miratimi i rendit té dités;

2. Miratimi i procesverbalit té€ mbledhjes sé mbajtur mé 12.2.2019;

3. Shgyrtimi i Vendimit t& Qeverisé nr.05/85 daté 22.1.2019 me té cilin autorizohet
Komisioni Qeveritar pér Privatizimin e Ndérmarrjes Publike “Telekomi i Kosovés”
SH.A,;

4. Diskutim pér mbikéqyrjen e zbatimit té ligjeve;

5.Té ndryshme.

Kryetarja konstatoi se jané plotésuar kushtet pér fillimin e punés sé komisionit dhe e hapi
mbledhjen sipas rendit té dités.



1. Miratimi i rendit té dités
Rendi i dités u miratua pa ndryshime.

2. Miratimi i procesverbalit té¢ mbledhjes sé mbajtur mé 12.2.2019

Procesverbali nga mbledhja e datés 12.02.2019 u miratuan pa vérejte.

3.Shqyrtimi i Vendimit té Qeverisé nr.05/85 daté 22.1.2019 me té cilin autorizohet
Komisioni Qeveritar pér Privatizimin e Ndérmarrjes Publike “Telekomi i Kosovés” SH.A.

Kryetarja i njoftoi anétaret e Komisionit né lidhje me procedurén kronologjike se si éshté
marré ky vendim si vijon: Kuvendi i Republikés sé Kosovés, mé 30.1.2019, ka pranuar
Vendimin e Qeverisé nr.05/85 daté 22.1.2019, mé té cilin autorizohet Komisioni Qeveritar pér
Privatizimin e Ndérmarrjes Publike Qendrore “Telekomi i Kosovés” SH.A. Né kété “Vendim”
té Qeverisé, né pikén 4 té tij, éshté obliguar sekretari i Pérgjithshém i Zyrés sé Kryeministrit, gé
ky vendim t’i procedohet pér aprovim Kuvendit té¢ Republikés sé Kosovés. Kété vendim — pér
procedim né Kuvend - Qeveria e mbéshtet né nenet 5 dhe 9 té Ligjit pér ndérmarrje publike.
Neni 5, i kétij ligji, pércakton qarté se “5.1 Qeveria ka kompetencén ekskluzive pér ushtrimin e
té drejtave té aksionarit t€ Republikés sé Kosovés né NP-té¢ Qendrore”, ndérsa, neni 9, thoté:
“9.1 Aksionet né njé NP Qendrore mund té shiten lirisht nése Qeveria miraton njé vendim me
shkrim me té cilin autorizohet njé Komision Qeveritar pér Privatizim pér té vazhduar me
tenderimin dhe shitjen e aksioneve, me kusht gé ky vendim té miratohet me shumicé té thjeshté
votash nga Kuvendi i Kosovés. Pas miratimit t€ kétij vendimi nga Qeveria dhe Kuvendi,
Komisioni Qeveritar pér Privatizim é&shté i autorizuar té kryejé njé tender dhe t’i shesé aksionet
né fjalé.”. Andaj, lidhur me kété piké té rendi té dités, éshté ftuar z. Valdrin Lluka, ministér i
Zhvillimit Ekonomik, té cilit ia kaloi fjalén pér ta paraqgitur kété vendim.

Valdrin Lluka, ministér i Zhvillimit Ekonomik, i njoftoi anétarét e Komisionit né lidhje me
procesin se si kané rrjedhur procedurat e marrjes sé Vendimit té Qeverisé nr.05/85 daté
22.1.2019 si vijon: Ministria e Zhvillimit Ekonomik éshté thellésisht e preokupuar me gjendjen
financiare dhe operative t& ndérmarrjes publike ‘Telekomi 1 Kosovés’. Me theks gjaté 4 viteve
té fundit kjo ndérmarrje ka shénuar humbje té vazhdueshme té cilat variojné nga 52 deri né 8
milioné euro. Problemet e akumuluara me vite, trendét globale té zhvillimit tekniko-
teknologjike, vendimet paraprake dhe proceset jo té suksesshme pér privatizimit t€ pjesshém té
késaj ndérmarrje, si dhe proceset e shumta gjygésore té humbura kané provokuar gjendje té
réndé financiare, duke pamundésuar zhvillimin tutje té saj e gé sot qé flasim seriozisht
rrezikojné likuiditetin e térésishém dhe géndrueshmériné né treg. Me lejoni té ju njoftoj se nga
marrja e mandatit si ministér kam punuar intenzivisht pér té adresuar secilin problem té késaj
ndérmarrje dhe gjetur zgjidhje té pérshtatshme. Né pérputhej me dispozitat e Ligjit pér
Ndérmarrjet Publike kam trajtuar seriozisht rritjen e pérformancés sé ndérmarrjes duke
pérforcuar mekanizmat monitorues té gjithé secilit aktivitet brenda saj. Pér mé tepér, kam
nxjerré vendim pér ndalimin e té gjitha kompensimeve shtesé pér strukturat udhéhegése té késaj
ndérmarrje, kjo me qéllim té respektimit strikt té secilés dispozité té ligjit pér ndérmarrjet
publike dhe parimeve té geverisjes korporative. Po ashtu, né bashképunim me Bordin e
Drejtoréve kemi hapur procesin e ristrukturimit t& ndérmarrjes, si dhe kam ftuar Bankén

Evropiane pér Rindértim dhe Zhvillim gé té marré pérsipér kété ristrukturim té thellé dhe
ripozicionim té ndérmarrjes, ristrukturim Ky i cili do té pérfshije: a) ristrukturimin e borxhit,
ristrukturimin e kapitalit dhe financimin e investimeve b) masat organizative dhe té
ristrukturimit té fuqgisé punétore, si dhe c) identifikimin e masave té ristrukturimit té biznesit;
duke konsideruar né veganti pérmirésimin e operacioneve aktuale, afrimin e shérbimeve té reja,
vlerésimin dhe pérmirésimin e teknologjisé, si dhe kérkesat pér investime urgjente dhe ato né
zhvillim pér njé periudhé 1-3 vjecare. Qeveria e Republikés sé Kosovés mbetet e pérkushtuar
né pérmirésimin e gjendjes né ndérmarrjen Telekomi i Kosovés. Jemi té bindur qé
implementimi i masave emergjente implementimi i planit té ristrukturimit, si dhe gartésimi i
disa prej marréveshjeve komerciale té késaj ndérmarrje do té kthejé té njéjtén né fitim-prurése
dhe té dobishme pér Republikén e Kosovés. Pér sa i pérket vendimit té fundit pér hapjen e
procesit té privatizimit, ju njoftoj se ky vendim éshté né pérputhje me planin geverisés té
Qeverisé sé Republikés sé Kosovés 2017-2021.Vendimi pér themelimin e Komisionit Qeveritar
pér Privatizim éshté né pérputhje me nenin 9 té Ligjit pér Ndérmarrjet Publike i cili, citoj:
“Aksionet né nj¢ NP Qendrore mund té shiten lirisht né€se Qeveria miraton njé vendim me
shkrim me té cilin autorizohet njé Komision Qeveritar pér Privatizim pér té vazhduar me
tenderimin dhe shitjen e aksioneve, me kusht gé ky vendim té miratohet me shumicé té thjeshté
votash nga Kuvendi i Kosovés. Pas miratimit t€ kétij vendimi nga Qeveria dhe Kuvendi,
Komisioni Qeveritar pér Privatizim éshté i autorizuar t€ kryejé njé tender dhe t’i shesé aksionet
né fjalé.” Pra, né pérputhje me dispozitat ligjore né fuqi, ky vendim kérkon aprovimin e
Kuvendit té Kosovés, kjo né pérputhje me parimin e ndarjes sé pushteteve dhe pronésiné e
ndérmarrjeve publike. Pér vémendjen tuaj, komisioni konstitutohet vetém pas aprovimit té
vendimit nga Kuvendi i Kosovés. Tutje, me lejoni té nénvizoj se cilitdo rekomandim té
Komisionit té sapo themeluar me vendim té Qeverisé sé Kosovés pér privatizim ose jo do i
paraprijé procesi i ristrukturimit dhe riorganizimit té térésishém té késaj ndérmarrje. Sot, nuk
pérjashtohet as nuk paragjykohet asnjé rekomandim. Privatizim i ploté apo privatizim i
pjesshém. Megjithaté, ajo gé paraprakisht éshté kruciale e gé i parapriné rekomandimit finale té
komisionit; éshté fillimi dhe pérfundimi i procesit té ristrukturimit mbi premisat krejtésisht
korporative, si¢ u cek mé lart. Gjithashtu, sgaroj se kétij procesi privatizues do i paraprije:
Vlerésim i drejté dhe paraprake té vlerés sé ndérmarrjes, Transparencé, Konkurrencé, Partner
serioz, Shfrytézimi i strukturave ekzistuese e dialog social dhe interesi i té punésuarave éshté
primar dhe do té ruhet. Me lejoni té nénvizojé bindjen e thellé se pérfundimi i kétij procesi do té
keté ndikimi shumédimensional pér ndérmarrjen né: a) rritjen e aftésisé konkurruese, b)
transferimi e dijes dhe inovacionit teknologjik c) optimalizimit té kostos sé operimit, si dhe d)
diversifikimin té produkteve té shérbimit.

Lutfi Zharku tha se si LDK né parim, si koncept e pérkrah privatizimin e Telekomit, por nuk
mundem mé voto dicka qé éshté sipas ligjit né kundérshtim mé parime bazé té privatizimit,
pérderisa nuk e kemi njé raport té hollésishém nga menaxhmenti dhe Bordi i Telekomit se né
cfaré gjendje afariste operon né kété rast Telekomi si ndérmarrje publike.

Glauk Konjufca tha gé ményra e marrjes sé Vendimit t€ Qeverisé pér privatizimin e
Ndérmarrjes Publike Telekomi i Kosovés, éshté né kundérshtim dhe me Kushtetutén e Kosovés,
sipas nenit 93, pika 3, ku thoté gé vendimet e Kuvendit t¢ Kosovés dhe ligjet gé miratohen dhe
aktet e tjera, duhet té zbatohen nga Qeveria dhe né kété rast Qeveria nuk &shté né pérputhje me
Rezolutén pér Telekomin té cilén e ka miratuar Kuvendi para njé kohe, e né té cilén thoté qé



nuk duhet me u privatizuar Telekomi, por té béhet ristrukturimi i saj. Ai tha arsyeja pse
ndérmarrja publike Telekom po fundoset, éshté pasi geverité e kaluara kané gené té fokusuara
né drejtim té pérfituesve privat. Pastaj parashtroi disa pyetje: Pse nuk po e shképutni kontratén
gé e ka Telekomi me Z-Mobile kur dihet gé kjo kontraté e démshme e ka sjellé ndérmarrjen
para falimentimit? Pér marrjen e objekteve me qira, gé ka marré Telekomi kétu nuk kemi pasur
njé hetim sa i pérket keqpérdorimit, ku jané vjedhur me miliona euro, a keni raport pér kéto
shpenzime nga Bordi i Telekomit? Kompaniné “Artillery One”, ka nénshkruar marréveshje
konfidencialiteti mé Telekomin para disa kohe ku ju éshté lejuar mé pas qgasje né dhénat e
Telekomit, mbi ¢faré baze ju éshté dhéné kjo e drejté? Dhe sa i pérket kompanisé té cilén e keni
ngarkuar lidhur me konsulencén pér privatizimin, a keni ju informaté té sakté se kush jané kéta
njeréz si éshté e mundshme gé njé kompani ta marré kontratén né ditén e cila regjistrohet né
Prishtiné?

Pér arsye té njé takimi urgjent kryetarja e komisionit znj. Sala Berisha Shala, kérkoi gé
kryesimin e mbledhjes ta marré anétari i komisionit z. Muharrem Nitaj, né mungesé té dy
zévendéskryetaréve té komisionit, pér té kryesuar mbledhjen.

Muharrem Nitaj, kryesues, ia kaloj fjalén ministrit pér t’u pérgjigjur né pyetje té deputetit
Konjufca.

Valdrin Lluka, ministér, iu pérgjigj pyetjeve té parashtruara: Pér ndérprerjen e kontratés mé
Z-Mobile, tha se kjo kontraté skadon né gershor té kétij viti 2019 dhe Bordi i Telekomit i ka
filluar negociatat dhe jané duke diskutuar kété céshtje. Pér kompaniné “Artillery One” tha, se
menaxhmenti i Telekomit ka nénshkruar njé marréveshje konfidencialiteti me njé nga
kompanité e interesuara pér privatizimin e Telekomit, “Artillery One”, Ai theksoi se kjo
marréveshje i lejon kompanisé né fjalé qasje né té dhénat qé disponon Ndérmarrja e Telekomit,
né ményré gé kur té ofertojné pér privatizim té diné mé miré se ¢ka do té blejné. Ndérsa sa i
pérket Qeverisé sé Kosovés nuk ka marréveshje konfidencialiteti mé kété kompani. Pa u
formuar komiteti ndérministroré pér privatizim nuk ka té drejté askush té nénshkruajé
marréveshje té konfidencialitetit. Ai potencoi se privatizimi i Telekomit éshté i nevojshém pér
ta shpétuar kété ndérmarrje né kété situaté gé éshté Telekomi, privatizimi éshté i vetmi shpétim
gé mund té ndodhé. Sa i pérket privatizimit t€ Telekomit éshté Ligji pér Ndérmarrjet Publike i
cili e definon garté kété céshtje. Ai tha, qé tash fillon procedura e ristrukturimit té Telekomit
dhe Telekomi duhet té jeté ne gjendje ta déshmojé se do mund ta kthej krediné gé pritet té
merret nga Banka Evropiane pér Rindértim dhe Zhvillim-BERZH, pra kredia i jepet Telekomit,
ka mundési té kérkohet garanci nga Qeveria e Kosovés dhe besoj gé kjo do té mund té
sigurohet.

Galuk Konjufca potencoi se kompania “Artillery One”, &shté shumé e dyshimté sepse me
datén 4 shkurt éshté regjistruar, ndérsa, mé 5 shkurt kané nénshkruar kontraté me Telekomin.

Memli Krasniqi tha se éshté pér kegardhje kur éshté propozuar gé té privatizohet Telekomi dhe
nuk ka ndodhur né até kohé, kur kjo ndérmarrje ka pas zhvillimin dhe vlerén financiaré mé té
madhén edhe né rajon dhe kur i ka dhané devident shtetit ¢do vit dhe sot kishim mundur té
flasim vetém pér suksese té késaj ndérmarrje. Ai tha gqé jemi né njé situaté shqgetésuese si
nénshkruhen marréveshjet e tilla pa miratimin e dikasterit pérkatés, si¢ éshté kjo marréveshje e



konfidencialiteti né mes menaxhmentit té Telekomit dhe kompanisé “Artillery One”. Potencoi
se éshté shumé shgetésuese nése nuk kané té drejté me nénshkruar kontrata té tilla menaxhmenti
I Telekomit dhe nése kjo mund té jeté problematike pér té ardhmen atéheré kjo ¢éshtje duhet té
trajtohet sa mé shpejt. Andaj, nése ka njé projekt serioz Telekomi né ristrukturim té ndérmarrjes
para privatizimit do vijné edhe kompani serioze dhe duhet qysh tani né hapat e para té
sigurohen palét e interesuara qé procesi éshté i drejté, transparent dhe konkurrues.

Valdrin Lluka, ministér, ju sqaroi anétaréve té komisionit se privatizimi nuk do fillojé
menjéheré, pasi qé Telekomi ende nuk e ka kaluar krizén e madhe brenda saj dhe ka kohé&, nuk
éshté dicka gé do fillojé menjéheré procesi i privatizimit pasi gé Telekomi njéheré éshté né njé
gjendje shumé té kege. Lidhur mé rezolutén e miratuar nga Kuvendi i Kosovés, tha disa prej
pikave té Rezolutés i kemi trajtuar paralelisht, menjéheré si angazhimi i Auditorit té
Pérgjithshém té Telekomit kété e kemi béré menjéheré.

Kryesuesi tha gé pajtohet se duhet kérkuar sqarime nga lidhur mé marréveshjen konfidenciale
qé éshté nénshkruar né mes menaxhmentit té Telekomit dhe kompanisé “Artillery One”, se ¢gka
ka ndodhur me kété ¢éshtje. Pyeti se a ka Ministra e Zhvillimit Ekonomik ndonjé plan se kur do
té pérfundojé procesi pér fillimin e privatizimit té ndérmarrjes publike Telekom?

Lutfi Zharku, kérkoi sqarime, se a ka raport nga Ministra e Zhvillimit Ekonomik, gé ju keni
rekomanduar Qeverisé privatizimin e Telekomit, apo po e priteni formimin e Komitetit
ndérministror kur do té vendos privatizimin e késaj ndérmarrje?

Glauk Konjufca kérkoi sqarime pér kompaniné “Artillery One” dhe pér kompanité e tjera qé
po takohen me ministrin se a ju &shté béré verifikimi nga MZHE-ja kétyre pérfagésuesve té
kétyre kompanive gé jané té interesuar pér privatizimin e Telekomit se mos jané kompani
fantome sikur gé ishte rasti mé kompaniné AXOS?

Valdrin Lluka, ministér, sgaroi se si ministér i MZHE-sé takohet mé té gjitha palét dhe
pérfagésuesit e kompanive gé kané interesim pér t* u njoftuar mé procesin e privatizimit té
Telekomit, kéto takim jané publike, dhe jam takuar edhe mé kompani tjera ndérkombétare, qé
kané aplikuar si¢ jané ORANGE, Al etj. Ndérsa, sa i pérket verifikimit té pérfagésuesve té
kétyre kompanive, tha gé jané institucionet tjera pérkatése gé e béjné verifikimin. Ai theksoi se
dikasteri gé e drejton éshté shumé i preokupuar me gjendjen financiare té Telekomit pasi ka
pasur disa humbje té médha té cilat e kané kegésuar gjendjen financiare té késaj ndérmarrje.
Andaj, MZHE-ja éshté thellésisht e preokupuar me gjendjen financiare té Telekomit, ne jemi
déshmitaré ku Telekomi ka pasur njé barazim té humbjeve, proceset e shumta té humbura kané
véshtirésuar gjendjen financiare. Ai tha gé nga marrja e mandatit si ministér ka punuar pér ta
adresuar secilin problem té Telekomit. Qeveria e Kosovés mbetet e pérkushtuar né
pérmirésimin e ndérmarrjes sé Telekomit. Ndérsa, sa i pérket vendimit té fundit, ky vendim
éshté i bazuar né Ligjin pér Ndérmarrjet Publike dhe jané respektuar té gjitha procedurat dhe
kérkon aprovimin e Kuvendit té Kosovés. Potencoi se cili do rekomandim gé del nga komiteti
ndérministror do t’i paraprijé procesit t€ ristrukturimit té késaj ndérmarrjeje sa i pérket kredisé
gé synohet té merret, kjo kredi do té keté njé plan investiv gé hollésisht arsyeton marrjen e saj
dhe investimin né teknologji qé pérmiréson shérbimin ndaj konsumatoréve. Kjo do té jeté
shumé transparente dhe kjo kredi do té jepet vetém pér shpenzime kapitale rregullimin e



infrastrukturés né teknologji té Telekomit. Sa i pérket raporteve té pa audituara ne mund t’i
sjellim edhe me herét, por nuk e di sa mund té jené té besueshme pa gené té audituara.

Pas debatit, Kryesuesi, nxori né votim vendimin e Qeverisé, pér ti rekomanduar Kuvendit
miratimin ose mosmiratimin e tij, por né votim morén pjesé vetém katér (4) deputeté dhe ata
votuan “pér”, andaj, né bazé té Rregullores sé Kuvendit, né mungesé té vendimmarrjes kjo
céshtje votohet né njé nga mbledhjet e radhés.

4. Diskutim pér mbikéqyrjen e zbatimit té ligjeve

Kryesuesi tha sa i pérket késaj pike té rendit té dités, né mbledhjen e kaluar éshté ezauruar
debati, andaj, kérkoj nga grupet parlamentare gé té propozojné anétaret e vet né grup pune pér
mbikéqyrjen e zbatimit té Ligjit pér shérbime.

Komisioni unanimisht vendosi pér formimin e grupit punues dhe nxori kété:
VENDIM

1. Formohet Grupi punues pér mbikéqgyrjen e zbatimit té Ligjit pér Shérbimet;

2. Grupi punues ka kété pérbérje: Sala Berisha -Shala kryesuese, Liburn Aliu dhe Veton Berisha
anétarg,;

3. Grupi punues ne bashképunim mé Njésiné koordinuese té Komisionit té hartoi Planin e
veprimit dhe pastaj té pérgatisé raportin mé shkrim pér shqyrtim dhe miratim né komision.

5. Té Ndryshme
Céshtjet vijuese

Mbledhja pérfundoi né orén 13:45.
E pérgatiti: Stafi mbéshtetés i komisionit. Kryetarja e komisionit,

Sala BERISHA SHALA



